
ᖁᐱᕐᕈᑦ ᐊᒥᓱᑦ ᐅᑭᐅᖅᑕᖅᑐᕐᒥᐅᑦ. 
ᑕᑯᒐᔭᖅᑐᑎᑦ ᐋᓯᕙᓐᓂᒃ, ᑭᑦᑐᕆᐊᕐᓂᒃ, 
ᐊᓇᙱᕐᓂᒃ ᐊᓯᖏᓐᓂᓪᓗ ᐊᒥᓱᓂᒃ.
ᑕᑯᒋᐊᖅᑕ ᐃᓚᖏᓐᓂᒃ ᐱᑕᖃᕋᔪᒃᑐᕐᓂᒃ 
ᐅᑭᐅᖅᑕᖅᑐᕐᒥ, ᖁᐱᕐᕈᕐᓂᒃ.

ᖃᐅᔨᒪᕕᑦ?

ᖁᐱᕐᕈᐃᑦ ᓲᕐᓗ 
ᑕᐃᒃᑯᐊ ᕿᕐᓂᖅᑕᐃᑦ 

ᓂᐅᖃᕐᖓᑕ 
ᐱᖓᓲᔪᖅᑐᓂᒃ. 

ᑕᐃᔭᑦ ᖁᐱᕐᕈᕐᓂᒃ. 
ᒪᑯᐊᓕ ᐋᓯᕙᐃᑦ 

ᓂᐅᓖᑦ 
ᓯᑕᒪᐅᔪᖅᑐᕐᓂᒃ. 
ᑕᐃᔭᑦ ᐋᓯᕙᖕᓂᒃ. 

ᐃᓚᖏᑦ ᓲᕐᓗ 
ᓯᐅᐱᕈᐃᑦ, 

ᓂᐅᖃᙱᑦᑐᑦ!

ᑭᑦᑐᕆᐊᑦ ᑕᑭᔪᓂᒃ, ᐊᒥᑦᑐᕐᓂᒃ ᓂᐅᓖᑦ. 
ᖃᓂᖏᑦ ᓴᓇᒪᔪᑦ ᒥᖅᑯᑎᕐᔫᔮᖅᑐᑦ. 
ᒥᓪᓗᐊᕈᑎᖏᑦ ᓰᕐᓇᕐᒥᒃ ᐱᕈᖅᓯᐊᕐᓂᒃ. 
ᐊᕐᓇᐅᓂᖏᑦ ᐊᐅᒻᒥᒃ ᒥᓪᓗᐊᓲᖑᒻᒥᔪᑦ 
ᐆᒪᔪᕐᓂᒃ ᐃᓄᓐᓂᓪᓗ. ᑕᒪᓐᓇ ᐊᐅᒃ 
ᐃᑲᔫᑎᓕᒃ ᒪᓐᓂᓕᐅᖅᑎᓪᓗᒋᑦ.

ᑭᑦᑐᕆᐊᑦ ᐃᒫᓂ ᒪᓐᓂᒃᑖᓲᑦ. ᐱᒡᓕᖅᑖᑦ 
ᒪᓐᓂᐅᒍᓐᓃᕐᖓᑕ, ᐳᐃᔾᔪᕋᖅᓯᑎᐅᓲᑦ!

ᑭᑦᑐᕆᐊᑦ ᑎᖏᑎᓪᓗᒋᑦ, ᑐᓴᕈᓐᓇᖅᑕᑎᑦ 
ᐃᓴᕈᖏᑦ ᓂᐱᖃᓲᑦ.

ᐅᑭᐅᖅᑕᖅᑐᕐᒥ ᑭᑦᑐᕆᐊᑦ ᑖᓂᖅᑐᓂᖅᓴᐃᑦ 
ᒥᖅᑯᖃᕐᓂᖅᓴᐃᓪᓗ ᖃᓪᓗᓈᓂ 
ᑭᑦᑐᕆᐊᖏᑕ. ᒥᑦᓯᒪᒍᒪᓲᑦ ᐱᕈᖅᑐᕐᓂ 
ᓯᕿᓐᓂᖅᑎᓪᓗᒍ. ᑕᓯᐊᕈᐃᑦ ᐅᖅᑰᓂᖏᓐᓂ 
ᐊᓪᓛᑦ ᒪᓐᓂᖃᕈᒪᓲᑦ. ᑕᒪᒃᑯᐊ 
ᐊᔾᔨᐅᙱᓐᓂᖏᑦ ᑭᑦᑐᕆᐊᑦ ᐅᖅᑰᑎᑦᓯᓲᑦ 
ᐅᑭᐅᖅᑕᖅᑐᕐᒥ.

ᖃᐅᔨᒪᕕᑦ?

ᑭᑦᑐᕆᐊᑦ ᐃᓕᓐᓂᒃ 
ᑲᐱᓯᓗᐊᕈᓐᓇᖏᒻᒪᑕ 

ᐊᓄᕆᑎᓪᓗᒍ. 
ᓄᓇᒃᑯᑦ 

ᐱᓱᖔᓲᖑᒻᒪᑕ 
ᑎᒻᒥᔭᙱᖔᖅᓱᑎᒃ 
ᐃᕝᕕᑦ ᓴᓂᐊᓂ.

ᑕᒪᒃᑯᐊ ᐋᓯᕙᐃᑦ ᐊᖏᔪᑦ. ᓂᐅᓖᑦ 
ᓯᑕᒪᐅᔪᖅᑐᕐᓂᒃ ᐃᔨᖃᖅᓱᑎᓪᓗ 
ᓯᑕᒪᐅᔪᖅᑐᕐᓂᒃ.

ᑕᒪᒃᑯᐊ ᐋᓯᕙᐃᑦ ᐊᖑᓇᓱᒃᑏᑦ. 
ᑕᐅᑐᑦᓯᐊᖅᑐᐊᓗᐃᑦ. ᐃᔨᕋᓴᖏᑦ ᐃᑲᔪᓲᑦ, 
ᑕᑯᑎᑦᓯᓲᑦ ᑭᓱᓂᒃ ᐊᖑᓇᓱᒻᒪᖔᑕ. 
ᓂᕆᓲᑦ ᖁᐱᕐᕉᖃᑎᖏᓐᓂᒃ ᐊᒻᒪᓗ 
ᐋᓯᕙᐅᖃᑎᖏᓐᓂᒃ.

ᐊᕐᓇᖅ ᐋᓯᕙᒃ ᒪᓐᓂᓕᐅᓕᕋᒥ, ᓴᓇᓲᖅ 
ᐴᕐᒥᒃ ᓇᔪᕐᓂᐊᖅᑕᖓᓐᓂᒃ. ᑖᓐᓇ 
ᐴᖅ ᓇᒻᒪᓲᖓ ᒪᓐᓃᑦ ᐱᔭᐅᖁᙱᒧᑦ.

ᖃᐅᔨᒪᕕᑦ?

ᐊᓯᖏᑎᑐᑦ ᐋᓯᕙᐃᑦ, 
ᑖᒃᑯᐊ ᐋᓯᕙᑦ 
ᓴᓇᓲᖑᙱᑦᑐᑦ 

ᓂᒡᔪᖕᓂᒃ. 
ᓇᔪᒐᖃᖔᓲᑦ 
ᑐᖁᓕᓯᒪᔪᕐᓂᒃ 
ᐅᖃᐅᔭᕐᓂᒃ 

ᐅᕝᕙᓘᓐᓃᑦ ᓄᓇᒥ 
ᓴᒡᒐᓲᑦ.

ᑖᒃᑯᐊ ᑲᐱᓯᓲᖑᙱᑦᑐᑦ ᖁᐱᕐᕈᐃᑦ ᒥᑭᔪᑦ. 
ᖁᐱᕐᕈᐃᑦ ᓂᐅᖏᑦ ᑕᑭᔪᐃᑦ ᐃᓴᕈᖏᓪᓗ. 
ᑕᑯᒐᔭᖅᑐᑎᑦ ᐊᒥᓲᓂᖅᓴᓂᒃ ᑕᐃᒪᐃᑦᑐᕐᓂᒃ 
ᐅᑭᐅᖅᑕᖅᑐᒥ.

ᐃᓅᕋᑖᖑᓂᖅᓴᐃᑦ ᑲᐱᓯᓲᑦ ᖁᐱᕐᕈᐃᑦ 
ᓂᕆᓲᑦ ᐅᖃᐅᔭᕐᓂᒃ ᑐᖁᓕᓂᕐᓂᒃ 
ᒥᑭᔪᕈᓗᓐᓂᒡᓗ ᐆᒪᔪᕐᓂᒃ 
ᐅᕙᒍᑦ ᑕᑯᒍᓐᓇᙱᑕᖏᓐᓂᒃ. ᐃᓐᓇᖏᑦ 
ᓂᕆᒐᔪᙱᑦᑐᑦ! 

ᖃᐅᔨᒪᕕᑦ?

ᐃᓅᕋᑖᖕᒍᓂᖅᓴᐃᑦ 
ᑲᐱᓯᓲᑦ ᖁᐱᕐᕈᐃᑦ 
ᐃᓚᖏᑦ ᑕᐃᔭᐅᓲᑦ 
ᐊᐅᑦ ᓂᒥᕆᐊᑦ 
ᐊᐅᐸᕐᖓᑕ, 

ᑕᐅᑦᑐᖃᕐᖓᑕᓗ 
ᓂᒥᕆᐊᕋᓛᖅᑎᑐᑦ.

14 15



ᐃᓅᕋᑖᖑᓂᖅᓴᐃᑦ ᑲᐱᓯᓲᑦ ᖁᐱᕐᕈᐃᑦ 
ᐆᒪᒍᓐᓇᖅᑐᑦ ᐅᑭᐅᕋᓴᕐᓂ ᖃᒪᓂᕐᓂ. 
ᐅᑭᐅᒃᑯᑦ ᖁᐊᓲᑦ ᐊᐅᔭᒃᑯᑦ ᐊᐅᑦᑕᖅᑯᑦ.

ᐃᓐᓇᐃᑦ ᑲᐱᓯᓲᑦ ᖁᐱᕐᕈᐃᑦ 
ᐱᕈᖅᓯᐊᒃᓴᕐᓂᒃ ᓯᐊᒻᒪᖅᑎᒃᓯᓲᑦ 
ᐱᕈᖅᑐᕋᓴᕐᓂᒃ ᐅᑭᐅᖅᑕᖅᑐᒥ.

ᐃᒍᑦᓴᐃᑦ ᐊᒻᒪᓗᑭᑖᑦ ᒥᖅᑯᖃᖅᓱᑎᓪᓗ. 
ᐃᒍᑦᓴᐃᑦ ᑐᒃᑐᓂᒃ ᐱᐅᒃᓴᖅᑐᑦ! ᒪᓐᓂᒃᑖᓲᑦ 
ᑐᒃᑑᑉ ᓂᐅᖏᓐᓂ ᓈᖓᓂᓘᓐᓃᑦ.

ᒪᓐᓂᖏᑦ ᒪᓐᓂᐅᒍᓐᓃᕐᖓᑕ, ᐃᓅᕋᑖᑦ 
ᐃᒍᑦᓴᐃᑦ ᑭᓚᐃᓲᑦ ᑮᓪᓚᖅᓱᑎᒃ 
ᑐᒃᑑᑉ ᐊᒥᖓᑕ ᐊᑖᓂ. ᐅᑭᐅᓕᒫᖅ ᐊᒥᖓᑕ 
ᐊᑖᓂᒥᐅᖑᓲᑦ, ᓂᕆᑦᓱᑎᒃ ᑐᒃᑐᒥᓂᕐᒥᒃ.

ᐅᐱᕐᖔᒃᑯᑦ, ᐃᓅᕋᑖᑦ ᐃᒍᑦᓴᐃᑦ ᑲᑕᓲᑦ 
ᓄᓇᒧᑦ. ᐱᕈᑦᑕᕇᖅᑯᑦ ᐃᓐᓇᕈᖅᑐᑦ. ᐃᓐᓇᐃᑦ 
ᓂᕆᓲᖑᙱᑦᑐᑦ. ᖃᓂᖃᙱᑦᑐᐃᓪᓘᓐᓃᑦ!

ᐃᓄᐃᑦ ᐊᖑᓇᓱᒃᑏᑦ ᐃᓛᓐᓂᒃᑯᑦ 
ᓂᕆᓲᑦ ᐃᒍᑦᓴᕐᓂᒃ ᑐᒃᑑᑉ ᑯᒪᖓᓂᒃ 
ᐋᒃᑐᖅᓯᓐᓈᑦ ᑐᒃᑐᒥᒃ.

18 19

ᐃᒥᑦᓯᐊᕙᐅᑉ ᓯᐅᐱᕈᖏᑦ ᓇᔪᒐᓖᑦ  
ᑕᓯᐊᕈᕐᓂ ᑕᓯᕐᓂᓗ ᐅᑭᐅᖅᑕᖅᑐᒥ. ᑖᒃᑯᐊ  
ᓯᐅᐱᕈᐃᑦ ᓴᐅᓂᓖᑦ ᓯᑎᔪᓂᒃ ᑎᒥᖏᓐᓂᒃ 
ᑕᕐᕇᔪᓂᒃ. ᓴᐅᓂᖏᑦ ᐊᒥᐊᖃᓲᑦ 
ᐊᒥᐊᕐᓂᒃ ᐊᔾᔨᒌᙱᑦᑐᕐᓂᒃ ᐊᖏᓂᖃᓲᓪᓗ. 
ᐊᑦᓱᐊᓗᒃ ᑕᑯᒥᓇᕈᓐᓇᖅᑐᑦ.

ᐃᒥᑦᓯᐊᕙᒻᒥᐅᑕᐃᑦ ᓯᐅᐱᕈᐃᑦ ᓂᕆᒐᔪᓲᑦ 
ᐊᔾᔨᒌᙱᑦᑐᕐᓂᒃ ᐱᕈᖅᑐᓂᒃ, ᐊᓪᓛᑦ 
ᐊᖃᔭᕐᓂᒃ. ᐃᓚᖏᑦ ᓂᕆᓲᑦ ᐃᖃᓗᒥᓂᕐᓂᒃ.

ᖃᐅᔨᒪᕕᑦ?

ᐱᑕᖃᕐᒥᔪᖅ 
ᓯᐅᐱᕈᕐᓂᒃ 

ᐃᒪᕕᒻᒥᐅᑕᕐᓂᒃ. 
ᑕᐃᔭᐅᓲᑦ 

ᐃᒪᕕᒻᒥᐅᑕᐃᑦ 
ᓯᐅᐱᕈᐃᑦ.

22 23



ᐃᓚᖏᑦ ᓯᐅᐱᕈᐃᑦ ᒪᓯᓖᑦ ᐃᖃᓗᒃᑎᑐᑦ 
ᐊᓂᖅᓵᕈᑎᖏᑦ ᐃᒪᐅᑉ ᐊᑖᓂ. ᐃᓚᖏᑦ 
ᓯᐅᐱᕈᐃᑦ ᐸᐸᑦᓯᓲᑦ ᐊᓂᖅᓵᕋᒃᓴᕐᒥᓐᓂᒃ 
ᐴᕐᒥᓂ ᐊᔾᔭᖃᑦᑖᕆᑦᓱᒍ ᓇᒧᑐᐃᓐᓇᖅ.

ᑖᒃᑯᐊ ᓯᐅᐱᕈᐃᑦ ᐃᖃᓗᖕᓄᑦ ᐊᒥᓱᓄᑦ 
ᒪᒪᕆᔭᐅᓛᑦ, ᓲᕐᓗ ᐃᖃᓗᓄᑦ.

ᑖᒃᑯᐊ ᒥᙳᐃᑦ ᑎᒥᓖᑦ, ᑕᑭᔪᕐᒥᒃ  
ᒪᓂᕋᑦᑑᓪᓗᓂ. ᐊᑕᖏᑲᓴᑦᓱᑎᒃ ᕿᕐᓂᖅᑕᐅᓲᑦ.  
ᐃᓚᖏᑦ ᑲᔪᐃᑦ, ᐆᔭᐅᔭᐃᑦ, ᐅᕝᕙᓘᓐᓃᑦ  
ᑲᔪᐊᖓᔪᑦ.

ᒥᙳᐃᑦ ᓄᓇᒦᑦᑐᑦ ᐃᓴᕈᓖᑦ ᒪᕐᕈᐃᓕᖓᔪᕐᓂᒃ. 
ᐊᐃᑉᐸᖏᒃ ᑎᖏᔾᔪᑎᖏᒃ. ᐊᐃᑉᐸᖏᒃ 
ᓲᕐᓗ ᓯᓚᑉᐱᐊᖏᒃ ᓴᐅᓂᖏᑦ ᓯᑎᔫᒃ 
ᐃᓴᕈᖏᓐᓂᒃ ᑎᖏᔾᔪᑎᖏᑕ ᓴᐳᔾᔨᔾᔪᑎᖏᒃ.

ᐊᑕᖏᑲᓴᑦᑐᑦ ᓄᓇᒦᑦᑐᑦ ᒥᙳᐃᑦ  
ᖁᐱᕐᕉᖃᑎᒥᓐᓂᒃ ᐊᖑᓇᓱᓲᑦ ᓂᕿᒃᓴᕐᒥᓐᓂᒃ.

ᖃᐅᔨᒪᕕᑦ?

ᒥᙳᐃᑦ ᓄᓇᕐᔪᐊᑉ 
ᐊᓯᖏᓐᓂ 

ᐱᐅᑦᓴᖏᑦᑐᑦ 
ᖃᐅᒪᓂᖓᓂᒃ ᐅᓪᓘᑉ. 

ᐅᑭᐅᖅᑕᖅᑐᕐᒥᓕ, 
ᒥᙳᐃᑦ ᖁᕕᐊᒋᔭᖃᓲᑦ 
ᓯᕿᓐᓂᑯᑖᑦᑐᕐᒥᒃ.

ᐃᓐᓇᐃᑦ  ᒥᙳᐃᑦ ᐱᓱᖔᕈᒪᓲᑦ 
ᑎᒻᒥᖏᓪᓗᑎᒃ. ᑕᑯᒐᓱᐊᕈᓐᓇᖅᑕᓯ ᑕᒪᒃᑯᐊ 
ᓄᓇᒥ ᐊᓃᕋᔭᓕᕈᕕᑦ.

2726 27

ᑖᒃᑯᐊ ᑕᕐᕋᓕᑭᑖᑦ ᐃᓴᕈᖏᑦ 
ᐊᐅᐸᔮᑦᑑᒐᔪᒃᑐᑦ. ᑕᖃᐃᖅᓯᖅᑎᓪᓗᒋᑦ, 
ᐃᓴᕈᖏᑦ ᐅᖃᐅᔭᕐᔫᔮᓲᑦ. 
ᑕᑯᙱᑐᐃᓐᓇᕆᐊᓕᑎᑦ ᖃᐅᔨᓴᑦᓯᐊᙱᒃᑯᕕᑦ!

ᑕᕐᕋᓕᑭᑖᑦ ᒪᓐᓂᒃᑖᕐᖓᑕ, ᕿᑐᕐᖓᖅᑖᖏᑦ 
ᑕᐃᔭᑦ ᒥᖅᑯᓕᒋᐊᕐᓂᒃ. ᑖᒃᑯᐊ 
ᒥᖅᑯᓕᒋᐊᑦ ᒥᖅᑯᓕᐊᓗᐃᑦ. ᓂᕆᓲᑦ 
ᐃᕕᑦᓱᒐᕐᓂᒃ ᐅᖃᐅᔭᕐᓂᓪᓗ.

29



30 31



ᐊᒥᓱᑦ ᑕᕐᕋᓕᑭᑖᑦ ᐊᐅᔭᐅᑉ ᐅᖓᑖᓄᑦ 
ᐱᕈᕋᓱᐊᓲᑦ ᒪᓐᓂᐅᖅᑳᖅᓱᑎᒃ 
ᐃᓐᓇᕈᕋᓱᐊᕐᓂᕐᒥᓄᑦ.

ᒥᖅᑯᓕᒋᐊᖑᑦᓱᑎᒃ, ᐅᑭᐅᒃᑯᑦ ᖁᐊᓲᑦ 
ᐊᐅᑦᑕᖅᑯᑦ ᐊᐅᔭᒃᑯᑦ. ᐅᑭᐅᕋᓴᕐᓄᑦ 
ᑕᐃᒪᐃᒍᓐᓇᖅᑐᑦ. ᐊᒥᓱᐊᖅᑎᐊᓗᒃ ᖁᐊᓲᑦ 
ᐊᐅᑦᑕᖅᑯᑦ!

30 31



ᐅᖃᐅᓰᑦ ᑐᑭᖏᑦ

ᐋᓯᕙᒃ
ᐆᒪᔪᕋᓛᖅ ᓂᐅᓕᒃ ᓯᑕᒪᐅᔪᖅᑐᕐᓂᒃ.

ᐱᕈᖅᓯᐊᑦᓴᕐᓂᒃ ᓯᐊᒻᒪᖅᑎᑦᓯᓂᖅ
ᓅᑦᓯᓗᓂ ᐱᕈᖅᓯᐊᑦᓴᕐᓂᒃ ᓯᐊᒻᒪᖅᑎᕐᓗᒋᑦ ᐱᕈᖅᑐᓂᒃ  
ᐱᕈᖅᑐᓄᑦ, ᐱᕈᖁᓪᓗᒋᑦ ᐱᕈᖅᓯᐊᖅᑖᕐᓗᑎᓪᓗ.

ᐴᖅ
ᓴᓇᒪᔪᖅ ᐴᑦᓴᖅᑎᑐᑦ ᖁᐱᕐᕈᐃᑦ ᐋᓯᕙᐃᓪᓗ ᐊᔾᔭᖅᓯᒍᑎᖓ 
ᑭᓱᑐᐃᓐᓇᕐᓂᒃ.

ᑐᒃᑑᑉ ᑯᒪᖓ
ᖁᐱᕐᕈᕋᓛᑦ ᐃᓐᓇᕈᓚᐅᖅᑎᓐᓇᒋᑦ.

Meet the tiny creatures in the air, water, and soil all 
around you! The North is full of little creatures that 
skitter, swim, and fly. This nature book introduces 
children to insects, spiders, and other Arctic bugs.

ᑕᑯᒋᐊᒃᑭᑦ ᐅᑭᐅᖅᑕᖅᑑᑉ ᖁᐱᕐᕈᕋᓛᖏᑦ ᓯᓚᒃᑰᓲᑦ, ᐃᒪᒃᑯ, 
ᐃᔾᔪᒃᑯᑦ ᖃᓂᒋᔭᒃᑯᑦ!

ᐅᑭᐅᖅᑕᖅᑐᖅ ᖁᐱᕐᕈᕋᓛᓕᐊᓘᖕᒪᑦ ᑐᐊᕕᕋᓲᓂᒃ, ᐳᐃᔾᔭᓱᓂᒃ, ᖃᖓᑕᓲᓂᒡᓗ. ᐅᓇ ᖃᓄᐃᑦᑑᓂᐅᔪᓂᒃ 
ᑕᑯᑎᑦᑎᔪᖅ ᓱᕈᓯᕐᓂᒃ ᖁᐱᕐᕈᓂᒃ, ᐋᓯᕙᓂᒃ, ᐊᓯᖏᓐᓂᒡᓗ ᐅᑭᐅᖅᑕᖅᑐᒥ ᖁᐱᕐᕈᓂᒃ.


